
Texte
Transcription diplomatique
Plus que celuy qui conquit la toiſon,
Ny que celuy, qui ſortant de Cartage,
A ſa Didon ne laiſſa pour oſtage
Que de douleur la mortelle poiſon,
Dames, de foy ie ſuis le nourriſſon,
Et de mon coeur eſtes ſeur teſmoignage,
Vous qui de moy toutes feites partage,
Pour me traiter de cruelle façon.
Soubs la mercy de vous, dames, ie guide
Mes esperits, & ne leur tiens la bride,
Qu'ainſi qu'amour ou haine m'en diſpenſe.
Si vous trouuez mes vers mal aſſortis,
Außy ſont ils d'vne plume ſortis
Qui onc en vous ne trouua recompenſe.
Transcription semi-diplomatique

Plus que celuy qui conquit la toison,
Ny que celuy, qui sortant de Cartage,
À sa Didon ne laissa pour ostage
Que de douleur la mortelle poison,
Dames, de foy je suis le nourrisson,
Et de mon coeur estes seur tesmoignage,
Vous qui de moy toutes feites partage,
Pour me traiter de cruelle façon.

Soubs la mercy de vous, dames, je guide
Mes esperits, et ne leur tiens la bride,
Qu'ainsi qu'amour ou haine m'en dispense.
Si vous trouvez mes vers mal assortis,
Aussy sont ils d'une plume sortis
Qui onc en vous ne trouva recompense.

